Монгол Улсын Их Хурлын 2009 оны намрын ээлжит чуулганы Хууль зүйн болон Төрийн байгуулалтын байнгын хороодын 2010 оны 01 дүгээр сарын 20-ны өдөр (Лхагва гараг)-ийн хамтарсан хуралдаан 10 цаг 15 минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн Б.Бат-Эрдэнэ ирц, хэлэлцэх асуудлын дарааллыг танилцуулж, хуралдааныг даргалав. 

Хамтарсан хуралдаанд ирвэл зохих Хууль зүйн байнгын хорооны 20 гишүүнээс 13 гишүүн ирж, 65.0 хувийн ирцтэй байв. 


Чөлөөтэй: Х.Баттулга, Р.Гончигдорж, Д.Дэмбэрэл, Ж.Сүхбаатар, Ж.Энхбаяр;


Өвчтэй: С.Баяр, Б.Чойжилсүрэн;


Хамтарсан хуралдаанд ирвэл зохих Төрийн байгуулалтын байнгын хорооны 21 гишүүнээс 11 гишүүн ирж, 52.3 хувийн ирцтэй байв. 


Чөлөөтэй: Ц.Батбаяр, Д.Дондог, Д.Загджав, С.Ламбаа, Э.Мөнх-Очир, Д.Очирбат, Р.Раш, Ж.Сүхбаатар, Д.Энхбат;


Өвчтэй: Д.Одхүү;

Нэг. Мэдээлэл авах эрх, эрх чөлөөний тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын зөвлөх С.Энхбаяр, М.Элбэгдорж, М.Тайшир, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт, С.Энхцэцэг нарын бүрэлдэхүүнтэй ажлын хэсэг байлцав. 


Хуулийн төслийн анхны хэлэлцүүлэгтэй холбогдуулан ажлын хэсгийн ахлагч, УИХ-ын гишүүн Су.Батболд танилцуулга хийв. 


Танилцуулгатай холбогдуулан УИХ-ын гишүүдээс асуулт гараагүй болно. 


Б.Бат-Эрдэнэ: - “Мэдээлэл авах эрх, эрх чөлөөний тухай” хуулийн төслийн анхны хэлэлцүүлгийг хойшлуулах нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 

10


Татгалзсан:

8


Бүгд:


18


Гишүүдийн олонхийн саналаар дэмжигдлээ.

Хамтарсан хуралдаан 10 цаг 20 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА






Б.БАТ-ЭРДЭНЭ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 2009 ОНЫ 

НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БОЛОН
ХУУЛЬ ЗҮЙН БАЙНГЫН ХОРООДЫН 2010 ОНЫ 01 ДҮГЭЭР САРЫН 20-НЫ ӨДӨР (ЛХАГВА ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 10 цаг 15 минутад эхлэв. 


Ө.Энхтүвшин: - Төрийн байгуулалтын байнгын хороо, Хууль зүйн байнгын хороо хамтарч хуралдаж байгаа. Хоёр Байнгын хороодын гишүүд бас давхцаж байгаа учраас. Өмнө нь хуралд ирцээ бүртгүүлсэн гишүүдийг оролцуулаад ирц бүрдсэн учраас 2010 оны 01 дүгээр сарын 20-ны өдрийн хамтарсан хуралдаан нээснийг мэдэгдье. 


Байнгын хороодын хуралдаанаар хэлэлцэх асуудлыг танилцуулъя. Хэлэлцэх асуудал Мэдээлэл авах эрх, эрх чөлөөний тухай хуулийн төсөл, анхны хэлэлцүүлэг байгаа. Хэлэлцэх асуудлаар саналтай гишүүн байна уу? Хэлэлцэх асуудлаар саналтай гишүүн байхгүй байгаа учраас хэлэлцэх асуудалдаа оръё. 

Нэг. Мэдээлэл авах эрх, эрх чөлөөний тухай хуулийн төсөл 

(анхны хэлэлцүүлэг)


Мэдээлэл авах эрх, эрх чөлөөний тухай хуулийн төслийн анхны хэлэлцүүлэг. Ажлын хэсгийн танилцуулгыг ажлын хэсгийн ахлагч УИХ-ын гишүүн Су.Батболд танилцуулна. 


Су.Батболд: - Байнгын хорооны гишүүдийн энэ өдрийн амгаланг айлтгая. Мэдээлэл авах эрх, эрх чөлөөний тухай хуулийн төслийг 2007 оны 5 сарын 25-ны өдрийн УИХ-ын чуулганы хуралдаанаар хэлэлцэх эсэхийг нь шийдвэрлээд анхны хэлэлцүүлэгт бэлтгүүлэхээр Хууль зүйн болон Төрийн байгуулалтын байнгын хороонд шилжүүлсэн байгаа. Тэгээд хоёр Байнгын хорооноос хамтарсан ажлын хэсэг байгуулагдаад энэ хуулийн төсөл дээр нэлээдгүй урт хугацаанд ажиллалаа. 


Ингэж ажиллах байх явцад ер нь хамгийн анхны хэлэлцүүлэг, хэлэлцэх эсэхийг шийдээд анхны хэлэлцүүлэгт шилжүүлэхэд гол гаргасан санал юу юм бэ гэхээр энэ Мэдээлэл авах эрх, эрх чөлөөний тухай хуулийг нууцын тухай хуулиудтай уялдуулах ёстой. Ер нь хамтатган хэлэлцвэл яасан юм бэ гэсэн санаа гарсан байгаа. Энэ дагуу бид Засгийн газарт хандаад Төрийн нууцын тухай хууль, Байгууллагын нууцын тухай хууль, Хувь хүний нууцын тухай хуулиудтай холбогдох асуудлаар, энэ хуулиудыг шинэчлэх эсэх, шинэчилбэл хэзээ яаж оруулж ирэх вэ гэдэг асуудлаар Засгийн газрын холбогдох байгууллагуудтай Хууль зүй, дотоод хэргийн яам, Тагнуулын ерөнхий газартай санал солилцож хэд хэдэн удаагийн уулзалт зохион байгуулсан. 


Одоогийн байдлаар Засгийн газрын зүгээс энэ нууцын тухай хуулиудыг боловсруулаад оруулж ирэх тэр нөхцөл хараахан бүрдээгүй байна. Яг энэ хуулиудыг УИХ-ын гишүүдийн хувьд бас боловсруулаад өргөн барих нь бас төдийлөн зохимжтой биш гэж бид үзэж байгаа. Тэгээд Засгийн газартай бид удаа дараа энэ асуудлыг боловсруулж оруулж ирэх хэрэгтэй гэж үзэж байгаа. 


Хоёр дахь нөхцөл нь хэрэв бид бүхэн бас энэ Байнгын хорооноос өгсөн үүргийн дагуу ажлын хэсгийг хуралдуулаад энэ хуулийг одоо байгаа хууль эрх зүйн орчных нь нөхцөлд боловсруулаад батлуулах чиглэл рүү нь орвол яасан юм бэ гэсэн байдлаар хуралдсан юм. Харамсалтай нь ялангуяа Байгууллагын нууцын тухай хууль, Хувь хүний нууцын тухай хуультай уялдуулахгүйгээр одоогийн эрх зүйн орчинд нь энэ хуулийг гаргах юм бол энэ хуулийн үйлчлэх хүрээ, хэрэгжих магадлал туйлын бага болж байгаа юм. Тийм учраас энэ хуулийг өнөөгийн байдлаар энэ одоогийн байгаа эрх зүйн нөхцөлд боловсруулах боломжгүй юм байна гэж үзэж байгаа юм. 


Гурав дахь шалтгаан нь энийг анх санаачилж, олон жил судалгаа, шинжилгээний ажил хийсэн төрийн бус байгууллагууд, жишээлбэл Глоб интернэйншл ч гэдэг юм уу, гэх мэтийн байгууллагуудын хувьд бидэнд тавьж байгаа санаа нь юу юм бэ гэхээр энэ байгууллагуудын мэдээллийн сан бүрдүүлэх, хамгаалах, тэрнээс мэдээлэл гаргах асуудлыг энэ хуульд цогцоор оруулахгүй бол бас энэ эрсдэлтэй алхам болох юм гэж үзэж байгаа. Тэгэхээр энэ database буюу энэ мэдээллийн сангаа бүрдүүлэх хамгаалах, тэндээс мэдээлэл гаргах асуудлыг хуульчилсан маягаар хуульд тодорхой бүлэг, заалт оруулахгүй бол боломжгүй юм байна гэсэн сануулга байгаа учраас. Ажлын хэсгийн гишүүд ч гэсэн энэ дээр санал нэгдээд энэ тал дээр дахиж төрийн бус байгууллагуудтайгаа нэлээн судалгаа, шинжилгээ хийж байж болох юм байна гэж үзэж байгаа. 


Дараагийн нэг зүйл бол энэ байгууллагын нууцын жагсаалт гэдэг юмыг байгууллага өөрөө тогтоогоод явж байгаа. Тэгэхээр Байгууллагын нууцын тухай хуулийг өөрчилж байж шинэчлэхгүй бол энэ хуулийн хувьд үйлчлэх хүрээ нь нэгдүгээрт хязгаарлагдмал болно. Хоёрдугаарт, тухайн байгууллагын хувьд бүрдүүлсэн мэдээллийн сан нь нэлээд олон төрийн байгууллагын хувьд хувь хүний нууцтай холбогдолтой болж байгаа юм. Жишээлэх юм бол нийгмийн даатгалын байгууллагын мэдээллийн сан бүхэлдээ хувь хүний мэдээллийн сангаас бүрдэж байгаа юм. Гэтэл тэр байгууллагын мэдээллийг нээлттэй болгоно гэдэг бол хувь хүний нууцыг нээлттэй болгохтой холбоотой асуудал гарах учраас энэ тохиолдолд яах вэ гэдэг асуудлыг бас тэр хуультай уялдуулахгүй бол болохгүй байгаа юм гэсэн ийм хэдэн үндэслэлийн үүднээс дахиад нэлээн олон зүйлүүдийг нягталж, судлах зайлшгүй шаардлага байгаа учраас ажлын хэсгийн зүгээс хоёр байнгын хорооны хуралд энэ хэлэлцүүлэх асуудлыг хойшлуулж өгөөчээ. Бид ажлыг нэлээн идэвхтэй ажиллуулаад, Засгийн газартай хамтарч ажиллаад хуулийн төслийг бэлэн болгосон хойно одоо анхны хэлэлцүүлгийг нь хийе гэсэн саналтай байгаа юм. Баярлалаа. 


Б.Бат-Эрдэнэ: - Ажлын хэсгийн танилцуулгатай холбогдуулж асуух асуулт байна уу? Тэгвэл ажлын хэсгийн оруулж байгаа саналаар энэ хэлэлцэж байгаа асуудлыг хойшлуулж өгөөчээ гэсэн ийм санал оруулж байна. Энэ саналаар санал хураалгая. Хойшлуулах нь зүйтэй гэсэн саналыг дэмжиж байгаа гишүүд саналаа өгнө үү. 


18-аас 10 гишүүн дэмжсэн байна.


Өнөөдрийн хоёр Байнгын хорооны хамтарсан хуралдаанаар хэлэлцүүлэх, Мэдээлэл авах эрх, эрх чөлөөний тухай хуулийн төслийг, хэлэлцүүлж байгаа асуудлыг хойшлууллаа. Хууль зүйн болон Төрийн байгуулалтын байнгын хорооны хамтарсан хуралдаанаар хэлэлцэх асуудал дууссан тул хуралдаан хаасныг мэдэгдье. 


Хамтарсан хуралдаан 10 цаг 20 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

